
AZTERKETARAKO ARGIBIDEAK 
 Ezaugarri orokorrak:  
• Idatzizko proba honek lau ariketa izango ditu.  

• A atala derrigorrezkoa da eta ez du hautazkotasunik izango.  

• B atalean, bi aukeren artean bakarra hautatu behar duzu. 

• C atalean, lau aukeren artean bakarra hautatu behar duzu. 

 

Zuzentzeko eta kalifikatzeko irizpide espezifikoak:  
A1. (2 puntu.):  

a) Testuan sartutako akatsen identifikazioa: 1 puntu.  

b) Akatsen zuzenketa (zuzen idaztea): 1 puntu.  

 

A2. (1 puntu.): 

- Bost hurrenkera egokian: 1 puntu.  

- Lau hurrenkera egokian: 0,75 puntu.  

- Hiru hurrenkera egokian: 0,5 puntu.  

- Bi hurrenkera egokian: 0,25 puntu. 

B (4 puntu) eta C (3 puntu) ataletan ebaluatuko diren aspektuak:  

- Hiztegia. 

- Sakontasuna. 

- Testuinguratzea. 

- Zehaztasuna.  

 

Zuzentasun ortografikoa:  
Beharrezkoa da idatzizko ekoizpenen zuzentasun ortografikoari arreta 

jartzea. Akats ortografiko bakoitza 0,1 puntu zigortuko da, gehienez 1 puntu 

arte. 
 

 
Ez ahaztu kodea azterketa-koaderno guztietan idaztea. 

A ATALA – 3 puntu HAUTAZKOTASUNIK GABE 
A1. Bost akatsak identifikatu eta zuzendu  (2 puntu) 
Honako testu hau berrikusi behar duzu akatsak atzeman eta zuzentzeko. Bost 
dira bilatu beharreko akatsak. 

 

14. TESTUA. FRONTE POPULARRAREN PROGRAMA (1936-01-16)  
Alderdiak (...) berehala izango den hauteskunde-lehian euren indarren koalizioari 

oinarri eta kartel gisa balioko dien plan politiko komuna adostera iritsi dira. (...) 

Koalizioan elkartutako alderdiek honako konpromiso hauek hartu dituzte:  

Lege baten bitartez, 1933ko azaroaz geroztik egindako delitu politiko eta sozialen 

errepresio zabala ematea, auzitegiek halakotzat jo ez bazituzten ere (...).  

Tiraniaren eta justiziaren defentsan, Estatu errepublikanoaren eta haren 

erregimen konstituziogilearen funtsezko misio gisa, koalizioan elkartutako 

alderdiek Konstituzioaren agintea berrezarriko dute. (...)  

Errepublikazaleek ez dute onartzen lurra nazionalizatu eta lur-jabeei emateko 

printzipioa, alderdi sozialistako ordezkariek eskatua. Baina, bestalde, begi onez 

ikusten dituzte nekazariak askatzeko ezar daitezkeen zenbait neurri (…).  

Alderdi errepublikazaleek ez dituzte onartzen langile-alderdiek bankuak 

nazionalizatzeko proposatutako neurriak; baina, bestalde, onartzen dute gure 

banku-sistemak hainbat hobekuntza behar dituela (...).  

Alderdi errepublikazaleek ulertzen duten Errepublika ez da klase-arrazoi sozial 

edo ekonomikoek zuzendutako errepublika bat, interes publiko eta aurrerapen 

sozialeko arrazoiek bultzatutako askatasun demokratikoko erregimen bat baizik. 

Baina, arrazoi ausart horrexegatik, politika monarkikoak produkzioaren interes 

orokorrak uzten duen muga goreneraino igo behar lituzke langileen baldintza 

moralak eta materialak, muga horretatik kanpo pribilegio sozial eta ekonomiko 

guztiei ezarri beharreko sakrifizioak direnak izanda ere. Alderdi errepublikazaleek 

ez dute onartzen alderdi nazionalistaren ordezkaritzak eskatutako langile-

kontrola.  

El Socialista (Madril), 1936ko urtarrilaren 16a.  

Erantzun bi atal hauei: 
1.1.- Identifikatu 5 kontzeptu okerrak (1 puntu) 

1.2.- Zuzen idatz itzazu atzemandako akatsak (1 puntu) 

 
 
A2. Gertaeren ordena kronologikoa (1 puntu). 
Bost gertaera aurkezten dira. Ordenatu itzazu kronologikoki zaharrenetik 

berrienera. 

Falange Española Tradicionalista eta JONSen sorrera alderdi bakar gisa – ETAk 

burututako Luis Carrero Blancoren hilketa Madrilen – Altos Hornos de Vizcaya 

enpresaren fundazioa (AHV) – Bilboko karlisten setioa; Zumalakarregi 

jeneralaren heriotza – Parisko Ituna sinatzea; Espainiak Kuba, Puerto Rico eta 

Filipinak galtzea. 

 
 
B ATALA – 4 puntu. HAUTAZKOTASUNA. Iturri historikoaren analisia (2 
puntu galdera bakoitzeko).  
Bi iturri eskaintzen dira (testu bat eta irudi bat). Bat aukeratu behar duzu eta bi 

galderari erantzun. 
 
B1.  Testua. 1936ko Euskadiko Autonomia Estatutuaren zatia 
Xedapen orokorrak, 1. artikulua. 

Errepublikaren Konstituzioaren eta Estatutu honen arabera, Araba, Gipuzkoa eta 

Bizkaia eskualde autonomo gisa eratzen dira Espainiako Estatuaren barruan, eta 

Euzkadi izena hartzen dute. 

Gaceta de Madrid, 281. zk., 1936ko urriaren 7koa. 

 
Galderak: 
1. Kokatu 1936ko Euskal Estatutua bere testuinguru historikoan (egoera politikoa 

Espainian eta Euskadin). 

2. Azaldu Estatutu horrek Gerra Zibilaren aurreko tentsio politikoetan izan zuen 

eragina. 

 
 
B2. Irudia. 1976ko otsailaren 8an Bartzelonan egindako manifestazioaren 
argazkia 

 
Galderak: 
1. Azaldu Trantsizioaren testuinguru historikoa (1975-1982) eta une hartako 

gizarte-eskaerak. 

2. Azaldu ezazu amnistia politikoak demokratizazio-prozesuan izandako 

garrantzia. 

C ATALA – 3 puntu. HAUTAZKOTASUNA 
C. Garapen-galdera 
Aurkezten diren lau epigrafeetatik bat aukeratu behar da. Epigrafearen garapen 

arrazoitua eta kronologikoki ordenatua eskatzen da, dagokion gaiarekin lotuz. 

 

Garatu ezazu epigrafe hauetako bat:  

- Seiurteko demokratikoa (1. gaia. Antzinako Erregimenaren krisia eta 

Estatu liberalaren eraikuntza. 1808-1876). 

- Monarkiaren behin betiko krisia (4. gaia. II. Errepublika. 1931-1936). 

- Nazioarteko politika: isolamendutik integraziora (6. gaia. Diktadura 

frankista I. 1939-1959. Gerraostea eta autarkia). 

- Berunezko urteak: terrorismoa eta biolentzia politikoa (8. gaia. Trantsizioa. 

1975-1982). 

 
 
ZUZENKETA-IRIZPIDEEN APLIKAZIOA 
Koherentzia, kohesio, gramatika, hiztegi, ortografia eta aurkezpeneko akatsak 

0,1 puntu zigortuko dira, gehienez puntu bat arte. 

